
Për veprimtarinë audituese të kryer nga NJ.A.B, Bashkia Selenicë për vitin 2020
Qëllimi i raportit është të ofrojë një përmbledhje të veprimtarisë audituese për periudhën Janar–Dhjetor 2020, detyrë e njësisë auditimit, në përputhje me kerkesat e Ligjit Nr.114/2015 datë 22.10.2015 “Për auditimin e brendshëm në sektorin publik”, neni 14, pika ç, Manualit të Auditimit të Brendshëm, Kap.IV, pika 4.7.
Hartuar nga: Albert Sulҫaj  Drejtues i Njësisë së Auditimit të Brendshëm
Adresa: Bashkia Selenicë cel: 0676539782, E-mail: albertsulcaj@yahoo.com
  Selenicë më 13.02.2021
Lista e Pasqyrave                                   
Pasqyra 1: Të dhënat për burimet njerëzore të auditimit të brendshëm per vitin 2020.
Pasqyra 2: Realizimi i planit të angazhimeve për vitin 2020.
Pasqyra 3: Përmbledhëse e gjetjeve me dëm ekonomik nga angazhimet e auditimit për vitin 2020.
Pasqyra 4: Përmbledhëse e parregullsive të identifikuara sipas sistemeve për vitin 2020.
Pasqyra 5: Rekomandimet e dhëna sipas kategorive për vitin 2020.

Pasqyra 6: Çështjet e dërguara për investigim për vitin 2020.

I. PËRMBLEDHJE EKZEKUTIVE
Mbi Analizën e veprimtarisë së auditimit të brendshëm gjatë vitit 2019
Raporti vjetor i veprimtarisë së Njësisë së Auditimit të Brendshëm në Bashkinë Selenice paraqet ne menyre te permbledhur veprimtarine e Nj.A.B. per vitin 2020.
Në vazhdimësinë e zbatimit të Ligjit, standarteve profesionale, praktikave më të mira të auditimit të brendshëm, në kuadër të zbatimit të planit strategjik dhe vjetor dhe arritjes së objektivave të vendosura nga kjo strukturë është synuar mbështetja e menaxhimit nëpërmjet vlerësimit të sistemeve të kontrollit të brendshëm.
Auditi i Brendshëm si veprimtari e pavarur ka synuar mbështetjen e menaxhimit të subjektit publik (Bashkia Selenice) për arritjen e objektivave, duke ofruar siguri objektive dhe këshillim ,duke nxitur ndryshime që përmirësojnë veprimtarinë e menaxhimit dhe rritjen e përgjegjshmërisë. Nj.A.B ka ushtruar veprimtarinë audituese, në zbatim të Ligjit 114/2015 datë 22.10.2015 ”Për Auditimin e Brendshëm në Sektorin Publik” brenda autioritetit, objektit dhe sipas përgjegjësive e të drejtave të parashikuara në këtë ligj dhe kuadrit rregullator në fuqi. 

Rezultatet dhe produktet e veprimtarisë së auditimit të brendshëm të pasqyruara në raportin e auditimit janë detajuar e analizuar gjatë gjithë hartimit të këtij raporti i cili në vetvete përbën një analizë të nivelit aktual të auditimit të brendshëm përgjatë kësaj periudhe audituese. 

Në këtë dokument jepen opinionet e përgjithshme të kësaj strukture mbi çështje të sistemit të menaxhimit financiar dhe kontrollit, menaxhimit të riskut, proҫeseve të qeverisjes kryesisht për fushat e auditimit të cilat janë audituar nga kjo strukturë përgjatë vitit 2020.  Raporti përshkruan statusin, autoritetin, strukturën organizative dhe burimet e njësisë së auditimit të brendshëm.
Rekomandimet e dhëna për sistemet e audituara kanë synuar përmirësimin e dobësive  që gjenerojnë apo krijojnë mundësinë e shkeljeve apo mashtrimeve.  
Konkluzionet e arritura:
 Gjate vitit 2020, Auditi i Brendshëm ka kryer auditime të cilat i janë përmbajtur planit vjetor dhe objektivave të përcaktuara në planin strategjik. Per shkak të situatës së krijuar nga Pandemia COVID 2019, Nj.A.B. ka hasur vështirësi të punës në terren duke bërë që në disa raste të zgjasnim kohën e parashikuar për përfundimin e një angazhimi auditimi, gjithashtu gjatë kohës së shpërndarjes së ndihmave për shkak të terrenit të shpërndarë që ka Bashkia Selenicë Nj.A.B u përfshi në këto operacione. Këto dhe faktorë të tjerë që do t’u paraqesim më poshtë kanë bërë që Nj.A.B të rishikojë dhe ndryshojë Planin vjetor të auditimeve për vitin 2020. 

 Përmirësimi i vazhdueshëm i kuadrit ligjor dhe procedurial i auditimit të brendshëm, është shoqëruar vazhdimisht me rritjen e përpjekjeve për rritjen e ndërgjegjësimit mbi rolin dhe përfitimet nga auditimi. Në këtë drejtim theksojmë se Njësisë së Auditimit të Brendshëm i del detyrë për të ndërgjegjësuar Menaxhimin për rolin dhe qëllimin që ka në vetvete Nj.A.B.
 Ngritja e cilësisë së punës audituese mbetet kërkesë dhe objektivi  jonë , i cili do të ndikojë në forcimin e bindjes, kuptimit dhe sigurimit të mbështetjes nga menaxhimi. Ky është dhe mbetet një nga faktorët kyç të veprimtarisë audituese në zbatim të standarteve ndërkombëtare të auditimit te brendshëm në sektorin publik.
Metodolologjia 
Raporti është mbështetur në të dhënat e raporteve të auditimit, të raportuara nga kjo strukturë     per subjektet e  audituara, për vitin 2020
Ky raport fokusohet në komunikimin e rezultateve të arritura nga NJAB për periudhën raportuese si më sipër dhe përmban problemet më të rëndësishme të identifikuara dhe të trajtuara, tregon ecurinë drejt përmirësimeve të vazhdueshme, si dhe sfidat dhe përpjekjet e pandërprera për të siguruar pajtueshmërinë me kuadrin legjislativ të parashikuar e në Standardet Ndërkombëtare të pranuara. 

Në këtë dokument janë pasqyruar opinionet e auditimit të brendshëm mbi çështje të sistemit të menaxhimit financiar dhe kontrollit, menaxhimit të riskut, proҫeseve të qeverisjes së subjektit publik etj. Këto vlerësime argumentohen dhe arsyetohen me përshkrimin e procedurave të ndjekuara të cilat kanë çuar në arritjen e këtyre opinioneve. Raporti përshkruan statusin, autoritetin, strukturën organizative dhe burimet, duke u bazuar në procesin e planifikimit mbi bazë risku të përdorur gjatë veprimtarisë së auditimit të brendshëm, mbi bazën e të cilit janë dhënë opinionet. 

II. BAZA LIGJORE

a) Kuadri Ligjor Kombëtar.
Baza ligjore e veprimtarisë së Sektorit të Auditimit të Brendshëm është Ligji nr. 114/2015, datë 22.10.2015  “Për auditimin e brendshëm në sektorin publik”.
Akte të tjera nënligjore, të cilat janë pjesë e paketës ligjore për rregullimin e veprimtarisë së auditimit të brendshëm si më poshtë: 

 Urdhëri i Ministrit të Financave Nr.100, datë 25.10.2016 “Për Miratimin e Manualit të auditimit të brendshëm në sektorin public,i ndryshuar.
 Vendim i Këshillit të Ministrave Nr.83, datë 03.02.2016  “Për miratimin e kritereve për ngritjen e njësive të auditimit të brendshëm në sektorin publik”, i ndryshuar.

Përveҫ sa më sipër veprimtaria e auditimit të brendshëm mbështetet edhe në:
b) Kuadri  Ligjor Ndërkombëtar 
Kuadri i Praktikave Profesionale Ndërkombëtare i cili përmban Standartet Ndërkombëtare të Auditimit të Brendshëm dhe Praktikat Profesionale të publikuara nga IIA përbëjnë bazën e paketës ndërkombëtare të zbatueshme për auditimin e brendshëm në Shqipëri. Ne vazhdimisht jemi munduar të auditojmë në menyre sistematike duke rekomanduar përmirësime për parregullësitë e konstatuara, të cilat janë të realizueshme dhe në funksion të përmirësimit të qeverisjes vendore.
III. ORGANIZIMI 
· Misioni i Auditimit të Brendshëm 
Misioni i auditimit të brendshëm është të mbështesë menaxhimin e lartë për arritjen e objektivave të tyre. Këtë mision ai e realizon duke: 

1. Mbështetur menaxhimin e Bashkise për arritjen e objektivave.

2. Kryer vlerësime të pavarura të sistemeve të kontrollit te brendshëm financiar të vendosura nga menaxhimi. 

3. Synuar ruajtjen e një ambjenti bashkëpunues, me qëllim stimulimin e rritjes së nivelit profesional të audituesve. 

Gjithashtu Auditimi i brendshëm ndihmon menaxhimin e lartë, duke ofruar analiza, rekomandime, këshillime dhe informacione lidhur me veprimtaritë që ai ka vlerësuar. 

Vlerat që karakterizojnë veprimtarinë e Auditimit të Brendshëm janë : 

 Integriteti që do të thotë ndershmëri, objektivitet, aftësi, shmangie e konfliktit të interesave në ushtrimin e veprimtarisë audituese. 

 Pavarësia dhe Objektiviteti që do të thotë pavarësi në ushtrimin e veprimtarisë audituese dhe dhënien e opinioneve e gjykimeve objektive gjatë kryerjes së auditimeve 

 Ngritja e vazhdueshme profesionale që kërkon angazhim dhe përpjekje të vazhdueshme për formimin dhe zhvillimin profesional, ngritje dhe përmirësim të njohurive të çdo audituesi, me qëllim që të jenë të aftë t’u përgjigjen kërkesave në zhvillim të profesionit dhe sfidave me të cilat përballet Bashkia ku ata shërbejnë. 

 Profesionalizmi që përkon me zbatimin e standardeve profesionale me kujdesin e duhur profesional dhe korrektësi, mbështetur në metodologjitë dhe praktikat më të mira. 

 Komunikimi dhe informimi që nënkupton komunikim korrekt, objektiv, të qartë, konҫiz dhe konstruktiv i veprimtarisë audituese. 

Po kështu, ndryshimet e kuadrit ligjor në tërësi sjellin para auditimit ҫështje që shoqërohen me probleme, të cilat edhe pse rezultojnë të mos jenë krejtësisht të panjohura janë çështje që kërkojnë zgjidhje apo trajtim profesional nga ana e audituesve të brendshëm. Në këtë kuadër del domosdoshmëri rritja e vazhdueshme e nivelit profesional dhe në pajtueshmëri me Standardet Ndërkombëtare të Auditimit, të aftë që t’i shërbejë kërkesave të një qeverisjeje të mirë, ku vihet në dukje si objektiv kryesor zhvillimi i aftësive teknike e profesionale dhe përditësimin e njohurive dhe akteve ligjore e metodologjike, si mbështetje bazë për zhvillimin dhe forcimin e mëtejshëm të veprimtarisë së Auditimit të Brendshëm, me qëllim arritjen e objektivave të kësaj strukture në subjektin apo fushat në të cilat ajo auditon. Presioni gjithnjë e në rritje për një transparencë dhe përgjegjshmëri më të lartë mbi përdorimin e fondeve publike dhe monitorimin e tyre nënvizon kërkesën për një fuqizim të funksionit të auditimit të brendshëm, i cili duhet të ushtrohet me kompetencë, profesionalizëm, ndershmëri e transparencë nga audituesit. 
Veprimtaria e Njësisë së Auditimit të Brendshëm, në kuadër të veprimtarisë Auditimit të Brendshëm në tërësi, e fokusuar në vlerësimin e sistemeve të kontrollit të brendshëm, menaxhimit të riskut dhe proceseve të qeverisjes jep siguri të arsyeshme nëse: 

 objektivat kryesorë të përcaktuara në programet dhe planet e Bashkisë do të arrihen; 

 burimet janë përdorur me kursim, dobi dhe frytshmëri 

 veprimtaria e subjektit është në përputhshmëri me politikat, proҫedurat, ligjet dhe aktet nënligjorene fuqi; 

 informacionet e rëndësishme financiare janë të sakta, të besueshme dhe në kohën e duhur; 

 Rekomandimet janë dhënë në mënyrë objektive dhe në kohë,te jenë të realizueshme,të kuptueshme dhe me kosto sa më të ulët per t’u realizuar. 

· Organizimi i NJ.A.B 
Struktura e Auditimit të Brendshëm në Bashkinë Selenice është bazuar në Ligjin për Auditimin e Brendshëm, Manualin e Auditimit, Kartën dhe Kodin e Etikës për audituesit dhe ushtron veprimtarinë e saj nëpërmjet implementimit të Planit Vjetor i cili përcakton qartë objektivat për t’u arritur, kapacitetet në dispozicion si dhe vlerësimin e menaxhimit të riskut. Kjo strukturë eshte e plotesuar  me tre auditues si nje kerkesë e ligjit për ngritjen dhe funksionimin e Nj.A.B në sektorin Publik. Gjatë gjashtëmujorit të dytë të vitit 2020 Nj.A.B ka patur 2 punonjës, pasi një inspektore është me leje lindje dhe nuk është zvendesuar. Nga tre auditues që janë në Strukturën aktuale të Nj.A.B njeri është në proces ҫertifikimi në sezonin 2020-2021 kurse tjetri është i ri në punë dhe është i paҫertifikuar.
Veprimtarinë e saj kjo strukturë e ka bazuar në planet strategjike dhe vjetore duke qënë ambicioz në realizimin e planit vjetor por ndërkohë për arsyet e përmendura më lart në këtë raport, ka bërë që për vitin 2020 të ndryshojmë këtë plan.
IV. REZULTATET E VEPRIMTARISË SË AUDITIMIT TË BRENDSHËM

· Analiza e programeve dhe gjetjeve për periudhën raportuese:
Gjatë vitit 2020 mbështetur në planin vjetor të auditimit, nga  ana e AB janë realizuar 4 angazhime auditimi te cilët kanë përfunduar dhe një angazhim auditimi është në proces auditimi i pa përfunduar. Angazhimet e audutimit për vitin 2020 janë:
1-Angazhim auditimi: Për detyrimet e Prapambetura në Drejtorinë e Shërbimeve Financiare, Juridike dhe Burimeve Njerëzore.
2-Angazhim auditimi: Drejtoria e të Ardhurave, Pronave Publike, Lejeve e Liҫencave.
3-Angazhim auditimi: Drejtoria e Zhvillimit të Bujqësisë dhe Administrimit të Pyje-Kullotave. (Sektori i pyje-Kullotave)
4-Angazhim auditimi në Njësinë Administrative Vllahinë.
5-Angazhim auditimi në Ujësjellës-Kanalizime Sh.a.Ujësjellës i cili eshte në proҫes.
· Fushat me risk të lartë dhe trajtimi i tyre 
Nj.A.B ka identifikuar dhe vlerësuar në Planin Strategjik dhe Vjetor risqet kryesore për veprimtarinë e tij. Metodologjia e përdorur për vlerësimin e riskut është ajo e përcaktuar në Ligjin për Auditimin e Brendshëm dhe Manualin e Procedurave dhe pikërisht bazuar në këtë sistem të vlerësimit të riskut, është programuar dhe auditimi i fushave dhe subjekteve që paraqiten me një nivel të lartë risku. Nga analiza e të dhënave vjetore sipas subjekteve të audituara nga struktura e auditimit përcaktimi i nivelit të riskut është bërë duke marrë në konsideratë faktorët e riskut të cilët në mënyrë të përmbledhur do ti përgjithësonim në kategoritë e mëposhtme: 

· organizimi dhe kompleksiteti i subjekteve; 

· kuadri ligjor dhe rregullator; 

· kërkesat e raportimit financiar; 

· mjedisi i Kontrollit; 

· shkalla e ndryshimeve organizative dhe të sistemit të drejtimit (menaxhimit); 

· materialiteti sipas vlerës – transaksionet me vlera monetare dhe/ose volum të madh; 

· materialiteti sipas natyrës- çështje ndaj të cilave ka interes të lartë publik dhe qeveritar; 

· risku i brendshëm i fushës apo subjektit që auditohet; 

· mbulimi i pamjaftueshëm me auditime në të kaluarën. 

Bazuar në faktorët e përmendur më sipër strukturat e auditimit kanë vlerësuar me risk më të lartë sistemet në vijim: 

 Detyrimet e prapambetura janë vleresuar me risk të lartë dhe nga ana e Nj.A.B është programuar që Drejtoria e financës të auditohet për ҫdo vit ushtrimor me qëllim evidentimin dhe përcaktimin e shkaqeve që kane ҫuar në moslikujdimin në kohën e duhur të faturave apo detyrimet që rrjedhin ndaj Bashkisë si dhe dhenien e rekomandimeve për përmirësimin e situatave apo parrgullësive me qëllim që detyrimet e prapambetura të kenë tendencën drejt uljes së tyre.
 Drejtoria e të Ardhurave,Pronave Publike,Lejeve dhe Licencave pavarësisht se është vleresuar me rrisk të mesëm nga ana e Nj.A.B është parashikuar që të auditohet ҫdo vit me qëllim përmirësimin e menaxhimit dhe grumbullimit të të ardhurave që rrjedhin nga taksat dhe tarifat, mënyra e hartimit të paketës fiskale dhe rruga e ndjekur deri në miratimin nga ana e Këshillit Bashkiak .Zbatueshmëria në praktikë dhe realizimi i të ardhurave nga burimet e veta të Bashkisë të cilat janë pjesë përbërëse të hartimit të Buxhetit të Bashkisë.
 Duke qënë se Bashkia jonë është një Bashki ku në përbërje të saj ka në administrim në pjesën dërmuese fshatra të cilat aktivitetin e tyre e kanë të bazuar në ferma individuale, bujqësore dhe blektorale, menaxhimi i tokës bujqësore dhe i pyjeve e kullotave është vlerësuar me risk të mesëm, por ne jemi angazhuar në auditimin e menaxhimit të pyjeve dhe kullotave duke i vlerësuar me një rëndësi të veҫantë si pasuri e  Bashkisë dhe si  pasuri Kombëtare.
Ne për vitin 2020 kemi vlerësuar me rrisk të lartë menaxhimin e Ujësjellës-Kanalizime Sh.A. Selenicë e cila gjatë viteve ka qënë në vështirësi të mëdha financiare. Fokusi në audtimin tonë ka qënë dhe është përmirësimi i cilësisë së dhënies së këtij shërbimi ndaj popullatës nga ana e Shoqërisë Ujësjellës-Kanalizime, si dhënia e rekomandimeve për përmirësimin e parregullësive të trashëguara dhe aktuale me qëllim rritjen e tregueseve financare dhe përmirësimin e furnizimit me ujë të pijshëm dhe mirembajtjen e kanaleve të ujërave të zeza.
Sikurse është përmendur më lart, përcaktimi i fushave me risk të lartë është bërë që në fazën e planifikimit të veprimtarisë për vitin 2020 duke përdorur teknikat llogaritjet dhe gjykimin tonë profesional. Atje ku risku është vlerësur i një niveli të lartë, vëmendje e madhe i është kushtuar procesit të ndjekjes së rekomandimeve duke synuar jo vetëm përcaktimin e dëmit të shkaktuar apo përgjegjësive, por mbi të gjitha përmirësimin dhe parandalimin në përsëritjen e fenomeneve të tilla në të ardhmen.Gjithashtu theksojme se e gjithë puna e Nj.A.B është e bazuar dhe do të bazohet në Auditim mbi bazë riksku, kjo do te thote se Vlerësimi i riskut në planin strategjik është një vlerësim i përgjithshëm, vlerësimi i riskut në planin vjetor është më i detajuar sikurse vlerësimi i rikskut në angazhimet e Auditimint është e duhet të jetë më i detajar për ҫdo fushë apo system. Kjo do të thotë që vlerësimi i fushave apo i sistemeve nuk është statik për ҫdo vit ai ndryshon dhe vlerësohet vazhdimisht nga Nj.A.B.
V. REKOMANDIMET

Rekomandimet e propozuara

Objektivi i veprimtarisë së auditimit të brendshëm nuk është vetëm vlerësimi i sistemeve të kontrollit të brendshëm dhe nuk mund të arrihet plotësisht nëse do të synojë vetëm atë dhe menaxhimin e riskut dhe të qeverisjes. Ajo ҫka përbën edhe produktin përfundimtar të kësaj veprimtarie është dhënia e rekomandimeve të zbatueshme dhe që t’i shtojnë vlerë subjektit të audituar. Kjo përbën edhe anën tjetër shumë të rëndësishme të funksionit të Auditimit të Brendshëm dhe misionin kryesor të kësaj veprimtarie. Arritja e këtij objektivi përcaktohet në një masë të madhe, nga cilësia dhe zbatueshmëria e rekomandimeve, por tregon gjithashtu përgjegjësinë e auditimit për të gjetur rrugët më efektive për ndërgjegjësimin e menaxhimit të subjektit publik mbi vlerën dhe përfitimet nga zbatimi i rekomandimeve. 

Tashmë dihet që, përgjegjësia e zbatimit të rekomandimeve rëndon mbi vetë drejtuesit e subjekteve të audituara, por nga ana tjetër përgjegjësia e auditimit të brendshëm nuk kufizohet vetëm në dhënien por dhe në ndjekjen e zbatimit të rekomandimeve pasi dhe rezultatet e punës audituese varen në një masë të madhe nga ky faktor. Përmbushja e misionit dhe objektivave të tij strategjikë, përmbyllet me këtë fazë të ushtrimit të funksionit të tij, me qëllim që subjektit të audituar t’i shërbejnë në  përmirësim të veprimtarisë së tij. Kështu gjatë vitit 2020 sipas gjetjeve të konstatuara dhe vlerësimit te  bërë nga ana e audituesve  për sitemet e kontrollit të brendshëm janë dhënë edhe rekomandimet përkatëse.  Të gjitha rekomandimet janë pranuar nga ana e subjekteve të audituara. Në mënyrë të hollësishme  ato janë trajtuar në materialet e auditimit dhe janë pasqyruar në Pasqyrën nr. 5 të Rportimit vjetor “Rekomandimet e dhëna nga A.B, sipas prioriteteve për periudhën Janar-Dhjetor 2020”. Zbatueshmëria e tyre ngelet në nivele jo te kenaqeshme, për shkak se edhe pse janë pranuar hasen vështirësi në zbatimin e atyre rekomandimeve që pasohen me arkëtim të vlerave monetare, apo arkëtimit vullnetar të detyrimeve (Debitore ndaj Bashkisë) të tyre.
Për detyrimet e prapambetura ju rekomandua Drejtorisë përkatëse që menaxhon këto detyrime për hartimin e një plani vjetor dhe afat mesëm duke respektuar radhën e shlyerjes së tyre si dhe marrjen e masave për sigurimin e burimeve kryesisht ato të veta me qëllim që në të ardhmen të mundesohet shlyerja e këtyre detyrimeve. Njëkohësisht u rekomandua hartimi i një plan veprimi për parandalimin e krijimin e detyrimeve të reja gjatë vitit ushtrimor.
Për drejtorinë e të Ardhurave Pronave Publike Lejeve dhe Liҫencave u rekomandua marrja e masave conform legjislacionit në fuqi për shlyrjen e detyrimeve ndaj Bashkisë kryesisht këto detyrime të lindura nga mosarkëtimi i taksave dhe tarifave nga bizneset e komuniteti si dhe rritja e kapaciteteve menaxhuese  si dhe përmirësimi dhe zgjerimi i bazës së të dhënave për disa lloje taksash kryesisht taksa e truallit dhe banesave.
Për Drejtorinë e zhvillimit të Bujqësisë dhe menaxhimit te kullotave u rekomandua hartimi i një plani mbarështrimi 10 vjecar duke bashkëpunuar me ministrinë e linjës dhe agjensinë shtetërore për pyjet në përputhje me politikat dhe programin kombëtar të pyjeve, duke vlerësuar dhe analizuar gjendjen aktuale dhe garantuar ruajtjen, zhvillimin dhe ripërtëritjen e fondit pyjor.
Në njësinë Administrative Vllahinë u rekomandua përmirësimi i menaxhimit të taksës së tokës duke rritur bashkëpunimn me Drejtorinë e të Ardhurave prej nga ka edhe vartësi inspektori i tatimeve si dhe rritje e cilësisë së shërbimit ndaj tatimpaguesve, përmirësimi i regjistrave që mbartin të dhënat vjetore dhe progressive për takasat dhe tarifat etj.
· Përgjigja dhe reagimet e menaxhimit

Shërbimi i Auditimit të Brendshëm si një nga prioritetet e tij ka edhe ndjekjen e zbatimit të rekomandimeve, rritjen e cilësisë së tyre si dhe forcimin e bashkëpunimit me njësitë e audituara me qëllim që rekomandimet e dhëna të shërbejnë për ndreqjen e parregullsive e gabimeve dhe përmirësimin e menaxhimit dhe sistemeve të kontrollit të brendshëm.  

Për tu siguruar se subjektet e audituara kanë ndërmarrë të gjitha masat korrigjuese ose veprimet e duhura për zbatimin e rekomandimeve dhe këshillave të auditimit, përveç informacioneve të drejtuesve të këtyre njësive ndjekja kryhet nëpërmjet angazhimeve të ushtruara, në programet e të cilave përfshihet edhe zbatimi i rekomandimeve të lëna në angazhimet e mëparshme, por edhe si angazhime më vete.  

Subjektet e audituara kanë bashkëpunuar me Nj.A.B, për të diskutuar, pranuar dhe zbatuar rekomandimet, të cilat  i referohen gjetjeve të auditimit. Për eliminimin e parregullsive dhe shkeljet e vërtetuara, me objektiv përmirësimin e veprimtarisë dhe performancës, nepërmjet mirëfunksionimit të sistemeve të kontrollit të brendshëm, zbatimi i rekomandimeve ka filluar në disa raste dhe janë zbatuar gjatë periudhës së angazhimit të auditimit. Drejtoritë e audituara në përgjithësi i kanë pranuar të gjitha rekomandimet, por kanë patur vonesa në përgatitjen e planit të veprimit si dhe dergimin e planit të veprimit në zyrën e Auditimit te Brendshëm, njëkohësisht edhe për afatet e realizimit të këtyre rekomandimeve krahas afateve të lëna nga Nj.A.B zyra e auditimit të brendshëm ka bashkëpunuar për rivendosjen e afateve të reja me qëllimin e mirë që realizimi i rekomandimeve të rris dhe përmirësojë Qeverisjen Vendore dhe realizimi i tyre të shtojë Vlerë për Bashkinë.
VI. MONITORIMI I SISTEMIT DHE SIGURIMI I CILËSISË

Per herë të parë Nj.A.B. Bashkia Selenicë në bashkëpunim dhe sipas orientimit të dhënë gjatë trajnimeve nga D.H.A.B në Ministrinë e Financave ka hartuar dhe miratuar nga Kryetari i Bashkisë një program për sigurimin e cilësisë me anekset përkatëse me nr.3379 prot datë 27.12.2018. Një kopje e këtij programi është nisur në D.H.A.B.
Në Bashkinë tonë nuk ka komitet auditimi dhe ne kemi detyrimin ligjor për sigurimin e cilesise se veprimtarise se A.B.

Bazuar në ligjin e A.B. manualin e tij  sigurimi i cilësisë është një proҫes i vazhdueshëm i cili fillon gjatë gjithë fazës së angazhimit të auditimit dhe vazhdon me përfundimin e tij dhe përpilimin e ҫdo dosje auditimi sipas kërkesave ligjore në fuqi.Në vijim të përmirësimit të vlerësimit të cilësisë Drejuesi i Nj.A.B. do të marrë në konsideratë trajnimin e vijueshëm profesional të organizuar nga D.H.A.B. Gjatë vitit 2020 zhvilluar online ku u trajtuan problemet e sigurimit të cilësisë së punës së A.B.
ANALIZA E KAPACITETEVE AUDITUESE

 Problemet e konstatuara në lidhje me funksionimin e Njësisë së Auditimit të     Brendshëm.
Për kryerjen e misionit dhe detyrave të ngarkuara, Njësia e Auditimit te Brendshëm ka përqëndruar vëmendjen në rritjen e nivelit profesional të audituesve në fusha të caktuara e kryesisht në atë të metodikave të auditimit financiar, menaxhimin financiar dhe kontrolli, prokurimet publike, teknologjisë se informacionit e të tjera të cilat janë programuar dhe paraqitur që në fazën e hartimit të planit strategjik dhe vjetor.Po keshtu vlen te theksohet se trajnimi i vijueshem professional i Zhvilluar ne Muajin Nentor dhe Dhjetor 2020 nga ana D.H.A.B. online ishte shume i vlefshem per Drejtuesit e Nj.A.B.
 Kapacitetet audituese
Gjatë kësaj periudhe u krijua AB, e cila filloi funksionimin e saj me një auditues në Janar të vitit 2017.
Në Qershor të vitit 2018 numri i punonjësve të Nj.A.B. është plotësuar me tre veta, një drejtues i ҫertifikuar nga Ministria e Financave si auditues i brendshëm,si dhe i ҫertifikuar edhe nga Instituti i Studimeve Strategjike në rrugë private në vitin 2016 dhe dy auditues të cilet nuk janë të ҫertifikuar dhe gjatë vitit 2019 programuam që të futeshin në proҫesin e ҫertifikimit. Por nuk janë të ҫertifikuar akoma jemi në pritje për vitin 2021.Aktualisht sot një inspektor auditi është në proҫes Çertifikimi në sezonin 2020 -2021, kurse një inspektor tjetër është akoma i paҫertifikuar dhe ka filluar punë në Nj.A.B në muajin Dhjetor 2020.
Në fokus të Misionit dhe objektivave të punës së kësaj strukture, si veprimtari e pavarur që mbështet menaxhimin e subjekteve publike për arritjen e objektivave të tyre, duke ofruar siguri objektive dhe këshillim për të shtuar vlerën, duke nxitur ndryshime që përmirësojnë veprimtarinë e menaxhimit dhe rritjen e përgjegjshmërisë, ka qenë kryerja e auditimeve me përgjegjshmëri të lartë dhe në përputhje me Standartet dhe parimet bazë të kryerjes së angazhimeve të auditimit, duke i qëndruar parimit më mirë mungesa e Sigurise se një Siguri e rreme. 

Zhvillimi i aftësive dhe ngritja e nivelit profesional të audituesve
Ngritja e vazhdueshme e nivelit profesional të audituesve të brendshëm, duke i mbajtur në një nivel të lartë efektiviteti dhe profesionalizmi, në mënyrë që çdo auditues të përmbushë sa më mirë misionin e tij, është jo vetëm domosdoshmëri, por edhe përgjegjësi e Njësisë së Auditimit të Brendshëm. Drejtuesi i Nj.A.B për ҫdo vit ka ndjekur trajnimin e vijueshëm profesional sipas legjislacionit ne fuqi.
VII. KONKLUZIONE

 Konkluzione mbi problematikën e punës audituese
Vlera e auditimit të brendshëm krahas vlerësimeve objektive dhe të pavarura matet nga aftësia e tij për të iniciuar dhe drejtuar përmirësime të vazhdueshme, çka do të thotë rezultate nga funksioni i auditimit  të brendshëm.

Gjetjet e rezultuara nga angazhimet e auditimit, për subjektet (drejtoritë e audituara zhvillimin e  veprimtarisë jo në përputhje me aktet ligjore e nënligjore dhe rregulloret e miratuara )kanë ardhur nga mos funksionimi i sistemeve të kontrollit të brendshëm, si rrjedhojë e mungesës së aftësive profesionale dhe përditësimit të vazhdueshëm të njohurive të punonjësve dhe trajnimit të vazhdueshëm të tyre, kryesisht në fushën e menaxhimit financiar dhe kontrollit, me qëllim menaxhimin e riskut, arritjen e objektivave, përmirësimin e performancës dhe veprimtarisë në përgjithësi. Siҫ janë përmendur edhe më lart në rubrikat përkatëse.
Gjatë vitit 2020, nga ana e titullarit të Bashkisë ka patur një vlerësim në rritje për auditimin e brendshëm, duke u ndërgjegjësuar se kryerja e shërbimit të auditimit të brendshëm është jo vetëm një detyrim ligjor, por mbi të gjitha i shton vlerë subjektit të audituar. Çështjet kryesore që konstatohen si të rëndësisë më të madhe të cilat kërkojnë fokusimin e punës në të ardhmen përfshijnë:

Kërkesa në rritje për një trasparencë dhe përgjegjshmëri më të lartë mbi përdorimin e fondeve publike dhe monitorimin e tyre, nxjerr në dukje domosdoshmërinë për një fuqizim të funksionit të auditimit të brendshëm, që kërkohet të ushtrohet me kopetencë, profesionalizëm, aftësi, ndershmëri e trasparencë nga audituesit.
Niveli i cilësisë së punës audituese dhe profesionalizmi i audituesve ka ndikim të drejtpërdrejtë në forcimin e rolit dhe pozitave të auditimit në subjektet e audituara. Funksioni i auditimit të brendshëm kryhet në mënyrë të dobishme dhe të frytshme vetëm nëse do të ekzistojnë aftësitë, mjetet dhe burimet e nevojshme për të mbështetur këtë funksion. Funksioni i auditimit te brendshem ka hasur problem ne logjistike si mungesa e komjuterit,printerit dhe ne disa raste mungesa e internetit,mungesa e zyrave ne Bashki eshte nje problem i pa zgjidhur ende.
Për subjektet e audituara dhe drejtuesit e tyre,  procedurat  e menaxhimit të riskut dhe marrjes se masave, duke vendosur kontrolle dhe duke bërë efektive kontrollet ekzistuese,  si përgjigje ndaj tij, por pavarësisht kësaj, mbeten akoma çeshtje të reja, të cilat kerkojnë përqëndrimin e vemendjes së auditimit të brendshëm, sic janë konkretisht auditimi i fondeve të buxhetit të shtetit të vena në dispozicion të njësive vendore dhe që kanë të bëjnë me trajtimin e shtresës në nevojë të popullsisë, auditimin e prokurimeve me vlera të larta dhe me vlerë të vogël, auditimin e procedurave që kanë të bëjnë me rekrutimin e burimeve njerëzore auditimin e planifikimit dhe zhvillimit të territorit etj.
Njësia e auditimit të brendshëm duke marrë në konsideratë këtë gjë ka përcaktuar si prioritet te saj për Planin vjetor të AB, për vitin 2021, auditimi i hartimit dhe zbatimi i Buxhetit, Auditimi i detyrimeve te prapambetura,auditimi prokurimeve publike,auditimi i drejtorise se tatimeve,struktura organizative etj.
Prioritetet për vitin e ardhshëm
Ngritja e nivelit profesional të audituesve të brendshëm

Përmirësimi i performancës dhe veprimtarisë së auditimit të brendshëm, me objektiv:

1. Rritja e zbulueshmërisë së gjetjeve në vlerë, krahasuar me vitin 2020.
2. Përmirësimi i cilësisë së rekomandimeve, në menyrë që jo vetëm të jenë të pranueshme dhe të zbatueshme, por të kenë ndikim në arritjen e produktit përfundimtar të punës audituese, thënë ndryshe: shtimin e vlerës, permirësim te performancës dhe të veprimtarisë së subjekteve të audituara, si dhe ndjekja e zbatimit të tyre.

3. Çertifikimi i nje audituesi qe është pjesë e Nj.A.B. në funksion të zbatimit të kërkesave të kuadrit ligjor për auditimin e brendshëm.

4. Përmirësimi i nivelit të raportimit nepermjet rritjes së cilësisë së auditimit (sigurimit të cilësisë së auditimit në çdo fazë te angazhimit).
                                                              DREJTUES I NJ.A.B
                                                                     Albert Sulҫaj

